
RÉASÚNÚ GEARR

Is díol sásaimh don Rapóirtéir an t-athbhreithniú atá beartaithe ar na trí phíosa reachtaíochta a 
bhaineann le huisce agus molann sé roinnt feabhsuithe spriocdhírithe agus teoranta.  

Is féidir an dul chun cinn mall foriomlán maidir le cuspóirí na Treorach Réime maidir le hUisce 
a leagan ar easpa cur chun feidhme, raon feidhme neamhleordhóthanach, agus bearta 
athchóirithe neamhleordhóthanacha nó neamhimleora lena n-áirithítear nascacht hidreolaíoch 
agus éiceolaíoch1. 

Ba cheart do na Ballstáit agus don Choimisiún féachaint chuige go bpléitear leis an easpa cur 
chun feidhme. 

I gcomhréir le seiceáil oiriúnachta 2019, ní mór liostaí de thruailleáin a dhéanann difear d’uisce 
dromchla agus screamhuisce a thabhairt cothrom le dáta, agus an bealach chun dul i ngleic leo 
a chomhchuibhiú. Ba cheart oibleagáidí na mBallstát a ailíniú go pras leis an eolaíocht is déanaí 
maidir le héilleáin a bhfuil imní ag teacht chun cinn ina leith. Ba cheart feabhas a chur ar 
fhaireachán na meascán ceimiceach. Ar bhonn níos ginearálta, ní mór rochtain ar shonraí agus 
trédhearcacht sonraí a áirithiú. 

I samhradh na bliana 2022, léiríodh an diantionchar a bhíonn ag an athrú aeráide ar 
infhaighteacht uisce, agus is é an comhdhearcadh eolaíoch nach raibh ann ach an tús. Bíonn na 
feirmeoirí agus an lucht táirgthe bia ina measc siúd is túisce a bhíonn buailte ag an athrú aeráide. 

Ba léir leis an tubaiste chomhshaoil a thit amach in abhantrach an Oder, i samhradh 2022 freisin, 
gur gá an comhar idirnáisiúnta a neartú agus comhar iomlán agus tapa na mBallstát uile lena 
mbaineann a áirithiú. 

Tá frithsheasmhacht fhrithmhiocróbach ina mórbhagairt ar an tsláinte phoiblí, agus dá bhrí sin, 
aontaíonn an Rapóirtéir go mór leis an togra maidir le géinte frithsheasmhachta frithmhiocróbaí 
a chur san áireamh sna liostaí faire maidir le huisce dromchla agus screamhuisce, agus tugann 
sé aird ar uisce arna sceitheadh ag seamlais, inar léiríodh go raibh géinte frithsheasmhachta 
frithmhiocróbaí ann2. 

Sainaithníodh cleachtais talmhaíochta áirithe mar chonstaic ar dhea-stádas i ndobharlaigh AE 
a bhaint amach, rud is cúis le truailliú níotráite agus lotnaidicídí i screamhuisce3. Ba cheart do 
na Ballstáit, dá bhrí sin, a áirithiú go n-urramófar go hiomlán na Caighdeáin ábhartha maidir le 
Cáilíocht Screamhuisce. 

Tá tábhacht níos mó ná riamh ag baint le dul i ngleic le triomach agus, dá bhrí sin, stádas 
cainníochtúil maith screamhuisce a áirithiú. Tá údar maith leis go dtabharfaí aird mhéadaithe 
ar chleachtais astarraingthe, de bhrí go bhfuil brú ollmhór tagtha ar astarraingt uisce le haghaidh 

1https://www.igb-berlin.de/sites/default/files/media-files/download-files/IGB_Policy_Brief_WFD_2019.pdf 
2https://www.greenpeace.de/publikationen/Antibiotikarestistente%20Keime%20in%20SchlachthofAbw%C3%A
4ssern.pdf 
3https://www.eea.europa.eu/themes/water/european-waters/water-quality-and-water-assessment/water-
assessments 

https://www.igb-berlin.de/sites/default/files/media-files/download-files/IGB_Policy_Brief_WFD_2019.pdf
https://www.greenpeace.de/publikationen/Antibiotikarestistente%20Keime%20in%20SchlachthofAbw%C3%A4ssern.pdf
https://www.greenpeace.de/publikationen/Antibiotikarestistente%20Keime%20in%20SchlachthofAbw%C3%A4ssern.pdf
https://www.eea.europa.eu/themes/water/european-waters/water-quality-and-water-assessment/water-assessments
https://www.eea.europa.eu/themes/water/european-waters/water-quality-and-water-assessment/water-assessments

na talmhaíochta, rud is cúis le teip ar stádas maith cainníochtúil na ndobharlach screamhuisce4. 
Ní mór do na Ballstáit úsáid éifeachtúil inbhuanaithe uisce a áirithiú, lena n-áirítear sa 
talmhaíocht, agus ní fhéadfar úsáid talmhaíochta a eisiamh le rialuithe ar astarraingt fionnuisce 
dromchla agus screamhuisce.
Tá an talmhaíocht ag cur le stádas cáilíochtúil agus cainníochtúil táireach an uisce dromchla 
agus an screamhuisce, agus is í atá thíos leis freisin. Tá sé thar am an treocht a aisiompú.

LEASUITHE

Iarrann an Coiste um Thalmhaíocht agus um Fhorbairt Tuaithe ar an gCoiste um an 
gComhshaol, um Shláinte Phoiblí agus um Shábháilteacht Bia, mar an coiste freagrach, na 
leasuithe seo a leanas a chur san áireamh:

Leasú 1

Togra le haghaidh treorach
Aithris 1

Téacs arna mholadh ag an gCoimisiún Leasú

(1) Is bagairt é truailliú ceimiceach 
uisce dromchla agus screamhuisce don 
timpeallacht uisceach, agus éifeachtaí i 
gceist leis amhail géarthocsaineacht agus 
tocsaineacht ainsealach in orgánaigh 
uisceacha, carnadh truailleán san 
éiceachóras agus caillteanas gnáthóg agus 
bithéagsúlachta, mar aon le bagairt ar 
shláinte an duine. Trí chaighdeáin 
cáilíochta comhshaoil a leagan síos, 
cuidítear leis an uaillmhian maidir le 
truailliú nialasach le haghaidh 
timpeallacht saor ó thocsainí a chur chun 
feidhme.

(1) Is bagairt é truailliú ceimiceach 
uisce dromchla agus screamhuisce don 
timpeallacht uisceach, agus éifeachtaí i 
gceist leis amhail géarthocsaineacht agus 
tocsaineacht ainsealach in orgánaigh 
uisceacha, carnadh truailleán san 
éiceachóras agus caillteanas gnáthóg agus 
bithéagsúlachta, bagairt ar an 
bhforaoiseacht agus talmhaíocht, mar aon 
le bagairt ar shláinte an duine. Trí 
chaighdeáin cáilíochta comhshaoil a leagan 
síos, cuirtear leis an uaillmhian maidir le 
truailliú nialasach atá dírithe i dtreo 
timpeallacht saor ó thocsainí a chur chun 
feidhme, a dhéanfaidh an comhshaol 
nádúrtha agus sláinte an duine a 
chosaint.

Leasú 2

Togra le haghaidh treorach
Aithris 1 a (nua)

4https://eur-lex.europa.eu/legal-content/GA/TXT/PDF/?uri=CELEX:52021DC0970 

https://eur-lex.europa.eu/legal-content/GA/TXT/PDF/?uri=CELEX:52021DC0970

Téacs arna mholadh ag an gCoimisiún Leasú

(1 a) Bíonn a lán críoch san Aontas faoi 
réir srianta uisce móra méadaitheacha. 
Cuireann na triomaigh mhóra 
leanúnacha le blianta beaga anuas, go 
háirithe i réigiúin na Meánmhara, 
táirgeadh talmhaíochta i mbaol agus 
bíonn siad ina gcúis le laghdú ollmhór ar 
chúltaiscí uisce dromchla agus 
screamhuisce 1a .
__________________
1a 
https://www.oecd.org/agriculture/topics/w
ater-and-agriculture/

Leasú 3

Togra le haghaidh treorach
Aithris 1 b (nua)

Téacs arna mholadh ag an gCoimisiún Leasú

(1 b) Ós rud é go léirítear i staidreamh 
ón nGníomhaireacht Eorpach 
Comhshaoil (EEA) gur sa talmhaíocht a 
úsáidtear thart ar 28 % den uisce go léir a 
ídítear, ba cheart go gcuirfeadh na 
hathbhreithnithe a dhéanfar amach anseo 
ar na Treoracha sin san áireamh an 
tionchar a bhíonn acu ar infhaighteacht 
uisce agus ar tháirgeadh bia dá bhrí sin, 
chomh maith le cáilíocht an uisce óil agus 
ar an sreabh chomhshaoil.

Leasú 4

Togra le haghaidh treorach
Aithris 1 c (nua)

Téacs arna mholadh ag an gCoimisiún Leasú

(1 c) Is earra poiblí é uisce atá ann 
chun leasa gach duine, agus mar 
acmhainn nádúrtha riachtanach, atá do-

athsholáthraithe agus riachtanach don 
bheatha, ní mór é a chur san áireamh ina 
ghnéithe sóisialta, eacnamaíocha agus 
comhshaoil. Bíonn drochthionchar ag an 
athrú aeráide, lena n-áirítear méadú ar 
mhinicíocht tubaistí nádúrtha agus 
teagmhais adhaimsire agus meathlú na 
bithéagsúlachta, ar cháilíocht agus 
cainníocht an uisce, rud a chuireann 
tuilleadh brú ar earnálacha a 
bhraitheann ar infhaighteacht uisce, go 
háirithe an earnáil talmhaíochta.

Leasú 5

Togra le haghaidh treorach
Aithris 1 d (nua)

Téacs arna mholadh ag an gCoimisiún Leasú

(1 d) Cé gur shainaithin an 
Ghníomhaireacht Eorpach Comhshaoil 
(EEA) cleachtais talmhaíochta áirithe 
mar chonstaicí in aghaidh stádas 
ceimiceach maith screamhuisce a bhaint 
amach san Aontas, ar tharla truailliú 
níotráití agus lotnaidicídí dá mbarr, ina 
Tuarascáil ó 2018 ar ‘uiscí na hEorpa - 
measúnú ar stádas agus ar fhoinsí brú’, 
tugadh faoi deara laghdú de réir a chéile 
ar úsáid leasachán mianrach agus 
barrachais cothaitheach in AE leis na 
deicheanna de bhlianta anuas 1a. Foinsí 
suntasacha eile atá ann ná cásanna sceite 
nach bhfuil ceangailte le córas 
séarachais, láithreáin éilithe nó láithreáin 
tionsclaíocha tréigthe.
__________________
1a 
https://www.eea.europa.eu/publications/st
ate-of-water

Leasú 6

Togra le haghaidh treorach
Aithris 1 e (nua)

Téacs arna mholadh ag an gCoimisiún Leasú

(1 e) Is tosaíocht don talmhaíocht é 
stádas maith na ndobharlach agus 
bainistíocht éifeachtúil ar acmhainní 
uisce, ós rud é go mbraitheann feirmeoirí 
ar uisce chun tabhairt faoina 
ngníomhaíochtaí, agus dá bharr, tá leas 
dílsithe acu in úsáid inbhuanaithe na 
hacmhainne sin.

Leasú 7

Togra le haghaidh treorach
Aithris 1 f (nua)

Téacs arna mholadh ag an gCoimisiún Leasú

(1 f) De réir Thuarascáil 2021 ón 
gCoimisiún Eorpach maidir le cur chun 
feidhme na Treorach Réime maidir le 
hUisce (2000/60/CE), na Treorach maidir 
le Caighdeáin Cáilíochta Comhshaoil 
(2008/105/CE arna leasú ag 
Treoir 2013/39/AE) agus na Treorach 
maidir le Tuilte (2007/60/CE), leanann 
éifeachtúlacht uisce de bheith ina 
hardtosaíocht do na Ballstáit, agus tá dul 
chun cinn suntasach tugtha faoi deara 
maidir le bearta bunúsacha a théann i 
ngleic le hastarraingt uisce, ar brú é mór 
é fós in aghaidh stádas maith 
cainníochtúil dobharlach screamhuisce a 
bhaint amach1a. Cé go bhfuil an 
talmhaíocht ar cheann de mhórúsáideoirí 
na hastarraingthe screamhuisce chun 
críche uiscithe, tá feidhm shochaíoch 
ríthábhachtach ag táirgeadh bia, agus dá 
bhrí sin, ba cheart tosaíocht a thabhairt 
dó i mbearta chun éifeachtúlacht uisce a 
chur chun cinn.
__________________
1a https://eur-lex.europa.eu/legal-
content/GA/TXT%20/PDF/?uri=CELEX:

52021DC0970

Leasú 8

Togra le haghaidh treorach
Aithris 1 g (nua)

Téacs arna mholadh ag an gCoimisiún Leasú

(1 g) Chun éascú a dhéanamh ar athrú 
chuig earnáil talmhaíochta níos 
inbhuanaithe agus níos táirgiúla atá 
frithsheasmhach in aghaidh srianta uisce, 
ba cheart dreasachtaí a chur i bhfeidhm 
d’fheirmeoirí chun bainistiú uisce agus 
nuachóiriú córas agus teicnící uiscithe a 
fheabhsú.

Leasú 9

Togra le haghaidh treorach
Aithris 1 h (nua)

Téacs arna mholadh ag an gCoimisiún Leasú

(1 h) Nuair a úsáidtear go 
neamhstuama iad, is féidir le lotnaidicídí 
dul i bhfeidhm go mór ar cháilíocht agus 
cainníocht an uisce atá ar fáil le 
haghaidh úsáid talmhaíochta, rud a 
mbíonn drochthionchar aige ar an 
mbithéagsúlacht uisceach agus talún 
araon. Tá sé oiriúnach, dá bhrí sin, 
faireachán a dhéanamh ar thionchar 
agus ar dhán éiceatocsaineolaíoch 
lotnaidicídí agus a meitibilítí i 
ndobharlaigh.

Leasú 10

Togra le haghaidh treorach
Aithris 1 i (nua)

Téacs arna mholadh ag an gCoimisiún Leasú

(1 i) Tá sé ríthábhachtach a chur san 
áireamh na hiarrachtaí a rinneadh go dtí 
seo in earnálacha amhail an earnáil 
talmhaíochta, ina rabhthas in ann éilliú 
fíteashláintíochta a laghdú 14 % cheana i 
gcomparáid le 2015-2017 agus 
méadaítear an céatadán sin go 26 % má 
fheictear ar na truailleáin is dochraí. Leis 
seo ar fad, léiríonn na figiúirí laghdú 
leanúnach ar úsáid ceimiceán agus baol 
na gceimiceán, agus ba é 2020 an dara 
bliain i ndiaidh a chéile inar tháinig 
laghdú suntasach ar úsáid lotnaidicídí, go 
háirithe na cinn is dainséaraí1a.
__________________
1a 
https://food.ec.europa.eu/plants/pesticides
/sustainable-use-pesticides/farm-fork-
targets-progress/eu-trends_ga 

Leasú 11

Togra le haghaidh treorach
Aithris 1 j (nua)

Téacs arna mholadh ag an gCoimisiún Leasú

(1 j) Is bagairt é truailliú ceimiceach 
uisce dromchla agus screamhuisce don 
talmhaíocht toisc go ndéanann sé 
infhaighteacht an uisce atá oiriúnach 
d’uisciú barr a theorannú, rud a 
chuireann leis an nganntanas uisce. Dá 
bhrí sin, ba cheart don Aontas agus do na 
Ballstáit tacaíocht i gcomhair taighde 
agus nuálaíochta a mhéadú chun réitigh 
a rachaidh i ngleic le ganntanas agus 
truailliú uisce dromchla agus 
screamhuisce a chur in úsáid go tapa, 
lena n-áirítear digiteáil, talmhaíocht 
bheacht, uisciú barrfheabhsaithe agus 
nuachóiriú uiscithe agus úsáid chiorclach 
acmhainní, le haghaidh bainistíocht uisce 
feabhsaithe atá frithsheasmhach in 

aghaidh na haeráide agus úsáid níos 
dírithe a bhaint as lotnaidicídí agus 
leasacháin i gcomhair barr, ionchur 
talmhaíochta a chruthaíonn níos lú 
truaillithe agus malairtí ionchuir 
talmhaíochta níos sábháilte, cineálacha 
níos frithsheasmhaí agus níos éifeachtúla 
i leith cothaitheach agus méadú ar úsáid 
fuíolluisce chóireáilte le haghaidh uisciú 
talmhaíochta. Ba cheart dó sin cur le 
córas bia inbhuanaithe seasmhach de 
chuid AE a bhaint amach agus truailliú 
idirleata ó thalmhaíocht agus an gá le 
hastarraingt talmhaíochta á laghdú ag an 
am céanna.

Leasú 12

Togra le haghaidh treorach
Aithris 2 a (nua)

Téacs arna mholadh ag an gCoimisiún Leasú

(2 a) Le linn na n-iarrachtaí chun 
leibhéal ard cosanta don chomhshaol a 
bhaint amach agus chun an Plean 
Gníomhaíochta maidir le Truailliú 
Nialasach a chur chun feidhme, caithfidh 
an tAontas éagsúlacht na gcásanna sna 
réigiúin dhifriúla in AE, an tionchar ar 
shlándáil bia, táirgeadh bia agus 
inacmhainneacht bia, chomh maith le 
haistí bia sláintiúla inbhuanaithe, a chur 
san áireamh.

Leasú 13

Togra le haghaidh treorach
Aithris 3 a (nua)

Téacs arna mholadh ag an gCoimisiún Leasú

(3 a) Tagann na cuspóirí a bhaineann 
le ‘stádas maith dobharlach’ agus 
infhaighteacht uisce a áirithiú salach ar a 
chéile agus ní minic a dhéantar iarracht 

iad a bhaint amach ar bhealach réasúnta 
comhtháiteach. Ba cheart dea-bhainistiú 
uisce a phríomhshruthú i ngach beartas 
de chuid AE a bhaineann le hearnálacha 
a úsáideann uisce.

Leasú 14

Togra le haghaidh treorach
Aithris 3 b (nua)

Téacs arna mholadh ag an gCoimisiún Leasú

(3 b) Leis an gComhbheartas 
Talmhaíochta nua le haghaidh 2023-2027 
méadaíodh an uaillmhian cheana agus 
tugadh isteach sainordú chun na cuspóirí 
comhshaoil agus aeráide a urramú, 
chomh maith leis an deis éiciscéimeanna 
a thabhairt isteach agus a chur chun 
cinn, lena n-áirítear, mar shampla, 
bainistiú uisce an Aontais a fheabhsú.

Leasú 15

Togra le haghaidh treorach
Aithris 3 c (nua)

Téacs arna mholadh ag an gCoimisiún Leasú

(3 c) Leis an seiceáil oiriúnachta 
tugadh faoi deara go raibh comhtháthú 
níos fearr na gcuspóirí uisce i mbeartas 
talmhaíochta ag teastáil. Thug CBT nua 
isteach bearta a rinne próiseas níos 
inbhuanaithe de bhainistiú uisce. Ar 
mhaithe le comhleanúnachas níos fearr 
idir beartas talmhaíochta agus beartas 
uisce, ba cheart do na Ballstáit leas 
iomlán a bhaint as na deiseanna atá ar 
fáil in CBT nua agus saincheisteanna 
uisce a chomhtháthú go hiomlán ina 
bpleananna straitéiseacha, lena n-áirítear 
úsáid AKIS, agus seirbhísí 
comhairleoireachta a spreagadh dea-
chleachtas a chur chun cinn maidir le 

bainistiú uisce.

Leasú 16

Togra le haghaidh treorach
Aithris 7 a (nua)

Téacs arna mholadh ag an gCoimisiún Leasú

(7 a) Braitheann trasuí ceart na 
Treorach seo go mór ar na bearta 
coisctheacha a chuireann an Ballstáit 
agus an tAontas i bhfeidhm. Ní hamháin 
go bhfuil sé de dhualgas ar na Ballstáit a 
ndícheall a dhéanamh tomhais a 
dhéanamh ar stádas ceimiceach an 
screamhuisce agus na n-uiscí dromchla, 
caithfidh siad gach beart réasúnta a 
dhéanamh chun truailliú uisce a chosc.

Leasú 17

Togra le haghaidh treorach
Aithris 9 a (nua)

Téacs arna mholadh ag an gCoimisiún Leasú

(9 a) De réir dhlí infheidhme an 
Aontais, tá sé mar oibleagáid ag na 
Ballstáit uiscí truaillithe agus uiscí atá i 
mbaol a shainaithint, limistéir 
leochaileacha ó thaobh níotráite de a 
shannadh, cláir ghníomhaíochta a 
fhorbairt agus bearta ábhartha a chur 
chun feidhme. I ndáil leis sin, tá gá fós 
ann le comhchuibhiú na mbeart rialaithe 
agus na gcóras tomhais cáilíochta uisce 
idir na Ballstáit a fheabhsú, ionas go 
lamháiltear do chaighdeáin 
chomhchuibhithe ar fud an Aontais a 
chumasaíonn inchomparáideacht idir na 
Ballstáit, rud a sheachnaíonn, dá bhrí sin, 
fadhbanna iomaíochta san earnáil 
talmhaíochta Eorpach, ar fadhbanna iad 
a chuireann isteach ar an margadh 
inmheánach.

Leasú 18

Togra le haghaidh treorach
Aithris 10

Téacs arna mholadh ag an gCoimisiún Leasú

(10) Cuireadh imní in iúl faoin riosca a 
bhaineann le forbairt na 
frithsheasmheastachta frithmhiocróbaí de 
dheasca microrgánaigh 
frithsheasmheastachta frithmhiocróbaí 
agus géinte frithsheasmheastachta 
frithmhiocróbaí a bheith i láthair sa 
timpeallacht uisceach, ach is beag 
faireachán atá déanta go dtí seo. Ba cheart 
géinte frithsheasmheastachta 
frithmhiocróbaí ábhartha a áireamh freisin 
sna liostaí faire uisce dromchla agus 
screamhuisce agus ba cheart faireachán a 
dhéanamh orthu a luaithe a bheidh 
modhanna faireacháin oiriúnacha 
forbartha. Tá sé sin i gcomhréir leis an 
bPlean Gníomhaíochta Eorpach ‘Aon 
Sláinte Amháin’ i gcoinne 
Frithsheasmhacht in aghaidh Ábhair 
Fhrithmhiocróbacha, a ghlac an Coimisiún 
i mí an Mheithimh 2017, agus leis an 
Straitéis Chógaisíochta don Eoraip, lena 
dtugtar aghaidh ar an ábhar imní sin 
freisin.

(10) Cuireadh imní in iúl faoin riosca a 
bhaineann le forbairt na 
frithsheasmhachta frithmhiocróbaí de 
dheasca miocrorgánaigh le 
frithsheasmhacht frithmhiocróbaí agus 
géinte frithsheasmhachta frithmhiocróbaí 
a bheith i láthair sa timpeallacht uisceach, 
lena n-áirítear an baol do shláinte an 
duine mar gheall ar úsáid antaibheathach 
sa talmhaíocht atá in ainm is a bheith 
forchoimeádta lena n-úsáid ag an duine, 
ach is beag an dul chun cinn ar 
fhaireachán atá déanta go dtí seo. Tá sé 
seo mar gheall ar easpa modhanna 
caighdeánaithe, lena n-áirítear easpa 
sonraí tagarmharcála agus tairsí chun 
eolas a dhéanamh d’iarrachtaí 
éabhlóideacha, iarrachtaí 
eipidéimeolaíocha, agus iarrachtaí 
múnlaithe riosca eile1a. Maidir le 
miocrorgánaigh agus géinte FSFM a 
bheith i láthair, is toradh é d’úsáid 
antaibheathach i leigheas an duine agus 
sa tréidliacht, agus caithfear a thabhairt 
faoi deara gur baineadh amach laghdú 
35 % ar an ualach antaibheathach le linn 
na tréimhse 2011-2018. Chun feabhas a 
chur ar an mbonn eolais maidir lena 
bheith i láthair agus lena mbunús, áfach, 
ba cheart géinte frithsheasmhachta 
frithmhiocróbaí ábhartha a áireamh freisin 
sna liostaí faire uisce dromchla agus 
screamhuisce agus ba cheart faireachán a 
dhéanamh orthu a luaithe a fhorbrófar 
modhanna faireacháin oiriúnacha. Tá sé sin 
i gcomhréir leis an 'bPlean Gníomhaíochta 
Eorpach ‘Aon Sláinte Amháin’ i gcoinne 
Frithsheasmhacht in aghaidh Ábhair 
Fhrithmhiocróbacha', a ghlac an Coimisiún 
i mí an Mheithimh 2017, agus leis an 

Straitéis Chógaisíochta don Eoraip, lena 
dtugtar aghaidh ar an ábhar imní sin 
freisin. Ba cheart do na Ballstáit a 
ndícheall a dhéanamh teophointí 
ríthábhachtacha maidir le forbairt agus 
scaipeadh frithsheasmhachta 
frithmhiocróbaí a shainaithint.
__________________
1a An dara tuarascáil chomhpháirteach ó 
ECDC/EFSA/EMA ar an anailís 
chomhtháite ar thomhaltas oibreán 
frithmhiocróbach agus ar an 
bhfrithsheasmhacht in aghaidh ábhair 
fhrithmhiocróbacha i mbaictéir ó dhaoine 
agus ó bhia-ainmhithe, 2017 
https://www.ecdc.europa.eu/en/publicatio
ns-data/ecdcefsaema-second-joint-report-
integrated-analysis-consumption-
antimicrobial

Leasú 19

Togra le haghaidh treorach
Aithris 10 a (nua)

Téacs arna mholadh ag an gCoimisiún Leasú

(10 a) Is bagairtí follasacha iad 
substaintí amhail micreaphlaistigh ar an 
tsláinte phoiblí agus ar an gcomhshaol, 
ach is bagairtí iad ar ghníomhaíochtaí 
bunúsacha freisin ar nós fhorbairt na 
talmhaíochta. Maidir lena bheith i láthair 
agus cáithníní eile a bheith i láthair, is 
féidir impleachtaí a bheith acu ní 
hamháin ar an uisce a fhaigheann 
beostoc agus bairr, ach ar thorthúlacht na 
hithreach freisin, rud a chuireann, dá 
bhrí sin, folláine agus dea-fhorbairt na 
mbarr atá ann cheana agus na mbarr a 
bheidh ann amach anseo i mbaol1a.
__________________
1a 
https://www.sciencedirect.com/science/arti
cle/pii/S2352186422000724

Leasú 20

Togra le haghaidh treorach
Aithris 10 b (nua)

Téacs arna mholadh ag an gCoimisiún Leasú

(10 b) Déanann Cinneadh Cur Chun 
Feidhme (AE) 2020/1729 ón gCoimisiún 
lena n-aisghairtear Cinneadh Cur Chun 
Feidhme 2013/652/AE1 an creat a leagan 
síos chun sonraí inchomparáide iontaofa 
maidir le frithsheasmhacht 
fhrithmhiocróbach san Aontas Eorpach a 
fháil, lena n-áirítear trí fhaireachán a 
dhéanamh ar fhuíolluisce ó sheamlais 
mar iomprán féideartha do bhaictéir atá 
frithsheasmhach in aghaidh 
antaibheathach, agus dá bhrí sin, mar 
mhodh féideartha éillithe don 
chomhshaol. Aimsíodh baictéir atá 
frithsheasmhach in aghaidh 
antaibheathach in uisce a sceitheadh ó 
sheamlais.

Leasú 21

Togra le haghaidh treorach
Aithris 12 a (nua)

Téacs arna mholadh ag an gCoimisiún Leasú

(12 a) Ar an iomlán, léirítear i dtorthaí 
na seiceála oiriúnachta go bhfuil na 
Treoracha oiriúnach don fheidhm go 
forleathan, le deis i gcomhair feabhais, 
lena n-áirítear dlús a chur le cur chun 
feidhme beacht na gcuspóirí a bhaineann 
leo, rud a d’fhéadfaí a bhaint amach le 
tuilleadh cistithe ón Aontas. Léirítear sa 
mheasúnú go raibh na Treoracha ina 
gcúis le leibhéal níos airde cosanta 
dobharlach agus bainistíochta riosca i 
gcás tuilte go ginearálta go dtí seo.

Leasú 22

Togra le haghaidh treorach
Aithris 13 a (nua)

Téacs arna mholadh ag an gCoimisiún Leasú

(13 a) De réir phrionsabal na 
coimhdeachta, ba cheart solúbthacht 
shásúil a chur ar fáil agus bearta 
sonraithe ar na scálaí náisiúnta agus 
réigiúnacha á sainaithint.

Leasú 23

Togra le haghaidh treorach
Aithris 13 b (nua)

Téacs arna mholadh ag an gCoimisiún Leasú

(13 b) Maidir le níos mó ná leath de na 
dobharlaigh in AE, ní chomhlíonann siad 
an tairseach a cuireadh chun feidhme 
maidir le cáilíocht uisce, agus níl a 
dhóthain sonraí ann, a chuireann in iúl 
deacrachtaí sheirbhísí iniúchta agus 
faireacháin na mBallstát i mbaint amach 
na gcuspóirí a shocraítear leis an 
Treoir1a. Tá sé riachtanach, dá bhrí sin, 
acmhainní airgeadais agus daonna 
leordhóthanacha a sholáthar do 
sheirbhísí iniúchta agus faireacháin na 
mBallstát chun na cuspóirí a leagtar síos 
leis an Treoir a bhaint amach.
__________________
1a EEA, 2018 
https://www.eea.europa.eu/publications/st
ate-of-water

Leasú 24

Togra le haghaidh treorach
Aithris 13 c (nua)

Téacs arna mholadh ag an gCoimisiún Leasú

(13 c) Caithfidh aon chinneadh sa 
chomhthéacs roghnaithe, athbhreithnithe 
substaintí agus EQS a bheith bunaithe ar 
mheasúnú riosca agus cur chuige 
comhréireach, trédhearcach agus atá 
bunaithe ar eolaíocht a leanúint, ag cur 
iarmhairtí socheacnamaíocha, lena n-
áirítear slándáil bhia, agus moltaí ó 
Pharlaimint na hEorpa, na Ballstáit agus 
páirtithe leasmhara ábhartha, san 
áireamh.

Leasú 25

Togra le haghaidh treorach
Aithris 13 d (nua)

Téacs arna mholadh ag an gCoimisiún Leasú

(13 d) Cé gur socraíodh le 
Treoir 2000/60/CE na rialacha maidir le 
dul chun cinn a dhéanamh ar 
chainníocht agus cáilíocht uisce, léiríodh 
sa tástáil oiriúnachta gur féidir an dul 
chun cinn mall i mbaint amach chuspóirí 
na Treorach seo a chur i leith, i measc 
nithe eile, easpa acmhainní airgeadais 
leordhóthanacha chomh maith le castacht 
rialaitheach agus éiceolaíoch, lena n-
áirítear agaí moille féideartha maidir le 
freagairt an screamhuisce do na bearta 
agus maidir le hamlínte tuairiscithe. 
Cuireann bearta a fheabhsaíonn stádas 
dobharlach trí athchóiriú aibhneacha 
agus trí sheirbhísí éiceachórais buntáistí 
airgeadais ar fáil atá níos mó ná na 
costais agus d’fhéadfaidís caiteachas 
riachtanach a laghdú do na Ballstáit. 
Thairis sin, léirítear sa mheasúnú easpa 
cur chun feidhme, raon feidhme 
neamhleordhóthanach, agus bearta 
athchóirithe neamhleordhóthanacha nó 
neamhimleora lena n-áirithítear nascacht 
hidreolaíoch agus éiceolaíoch1a.

__________________
1a https://www.igb-
berlin.de/sites/default/files/media-
files/download-
files/IGB_Policy_Brief_WFD_2019.pdf

Leasú 26

Togra le haghaidh treorach
Aithris 17

Téacs arna mholadh ag an gCoimisiún Leasú

(17) Leis an athbhreithniú ar liosta na 
substaintí tosaíochta i gCuid A 
d’Iarscríbhinn I a ghabhann le 
Treoir 2008/105/CE, thángthas ar an 
gconclúid nach ábhar imní ar fud an 
Aontais a thuilleadh iad substaintí 
tosaíochta éagsúla agus dá bhrí sin nár 
cheart iad a áireamh a thuilleadh i gCuid A 
d’Iarscríbhinn I a ghabhann leis an 
Treoir sin. Ba cheart na substaintí sin a 
mheas mar thruailleáin a bhaineann go 
sonrach le habhantracha dá bhrí sin agus 
iad a áireamh i gCuid C d’Iarscríbhinn II a 
ghabhann le Treoir 2008/105/CE in 
éineacht le EQS comhfhreagrach. I 
bhfianaise nach meastar gur ábhar imní ar 
fud an Aontais a thuilleadh iad na 
truailleáin sin, ní gá EQS a chur i bhfeidhm 
ach amháin i gcás ina bhféadfadh na 
truailleáin sin a bheith ina n-ábhar imní 
áitiúil nó réigiúnach nó náisiúnta fós.

(17) Leis an athbhreithniú ar liosta na 
substaintí tosaíochta i gCuid A 
d’Iarscríbhinn I a ghabhann le 
Treoir 2008/105/CE, thángthas ar an 
gconclúid nach ábhar imní ar fud an 
Aontais a thuilleadh iad substaintí 
tosaíochta éagsúla agus dá bhrí sin nár 
cheart iad a áireamh a thuilleadh i gCuid A 
d’Iarscríbhinn I a ghabhann leis an 
Treoir sin. Ba cheart na substaintí sin a 
mheas mar thruailleáin a bhaineann go 
sonrach le habhantracha dá bhrí sin agus 
iad a áireamh i gCuid C d’Iarscríbhinn II a 
ghabhann le Treoir 2008/105/CE in 
éineacht le EQS comhfhreagrach. I 
bhfianaise nach meastar gur ábhar imní ar 
fud an Aontais a thuilleadh iad na 
truailleáin sin, ní gá EQS a chur i bhfeidhm 
ach amháin i gcás ina bhféadfadh na 
truailleáin sin a bheith ina n-ábhar imní 
áitiúil nó réigiúnach nó náisiúnta fós sa 
chiall go mbaineann rioscaí suntasacha 
leo.

Leasú 27

Togra le haghaidh treorach
Aithris 21 a (nua)

Téacs arna mholadh ag an gCoimisiún Leasú

(21a) Chun leanúnachas agus 
soiléireacht na rialacha a áirithiú taobh 

istigh den Aontas, tá sé riachtanach go 
bhfuil an t-athbhreithniú sin ar aon dul 
agus i gcomhréir le rialacha eile atá 
nasctha leis an topaic chéanna agus atá 
faoi athbhreithniú nó faoi chaibidlíocht 
faoi láthair leis na comhreachtóirí.

Leasú 28

Togra le haghaidh treorach
Aithris 32

Téacs arna mholadh ag an gCoimisiún Leasú

(32) I bhfianaise na méaduithe ar 
imeachtaí aimsire nach féidir a thuar, go 
háirithe tuilte foircneacha agus tréimhsí 
triomaigh fada, agus ar theagmhais 
truaillithe móra as a n-eascraíonn truailliú 
trasteorann de thimpiste nó ina gcuirtear 
an truailliú sin in olcas, ba cheart é a chur 
de cheangal ar na Ballstáit a áirithiú go 
soláthrófar faisnéis láithreach maidir le 
teagmhais den sórt sin do Bhallstáit eile dá 
bhféadfaí difear a dhéanamh agus dul i 
gcomhar go héifeachtach le Ballstáit dá 
bhféadfaí difear a dhéanamh chun 
éifeachtaí na himeachta nó an teagmhais a 
mhaolú. Is gá freisin an comhar idir na 
Ballstáit a threisiú agus nósanna imeachta 
maidir le comhar trasteorann a chuíchóiriú 
i gcás fadhbanna níos struchtúraí, i.e. 
fadhbanna trasteorann níos fadtéarmaí nach 
de dheasca timpiste iad agus nach féidir a 
réiteach ar leibhéal na mBallstát, i 
gcomhréir le hAirteagal 12 de 
Threoir 2000/60/CE. I gcás ina bhfuil gá le 
cúnamh Eorpach, féadfaidh údaráis inniúla 
iarrataí ar chúnamh a sheoladh chuig 
Lárionad Comhordúcháin 
Práinnfhreagartha an Choimisiúin, a 
chomhordóidh tairiscintí cúnaimh 
féideartha agus úsáid na dtairiscintí sin trí 
Shásra Aontais um Chosaint Shibhialta, i 
gcomhréir le hAirteagal 15 de 
Chinneadh 1313/2013 ó Pharlaimint na 
hEorpa agus ón gComhairle64.

(32) I bhfianaise na méaduithe ar 
imeachtaí aimsire nach féidir a thuar, go 
háirithe tuilte foircneacha agus tréimhsí 
triomaigh fada, arb iad sin an chúis is mó 
le teip na mbarr, agus ar theagmhais 
truaillithe mhóra as a n-eascraíonn truailliú 
trasteorann tionóisceach nó lena ndéantar 
géarú ina leith, mar aon le dóiteáin, ba 
cheart é a chur de cheangal ar na Ballstáit a 
áirithiú go soláthrófar faisnéis láithreach 
maidir leis na teagmhais sin do Bhallstáit 
eile dá bhféadfaí difear a dhéanamh agus 
dul i gcomhar go héifeachtach le Ballstáit 
dá bhféadfaí difear a dhéanamh chun 
éifeachtaí an imeachta nó an teagmhais a 
mhaolú. I ndáil leis sin, tá sé riachtanach 
a chur san áireamh san athbhreithniú seo 
go bhfuil réigiúin Eorpacha ann atá níos 
nochta don chineál feiniméin aimsire 
foircní seo, agus do thruailliú uisce 
freisin, mar gheall ar a saintréithe 
sonracha geografacha agus 
aeráideolaíochta. Is gá freisin an comhar 
idir na Ballstáit a threisiú agus nósanna 
imeachta maidir le comhar trasteorann a 
chuíchóiriú i gcás fadhbanna níos 
struchtúraí, i.e. fadhbanna trasteorann níos 
fadtéarmaí nach de dheasca timpiste iad 
agus nach féidir a réiteach ar leibhéal na 
mBallstát, i gcomhréir le hAirteagal 12 de 
Threoir 2000/60/CE. I gcás ina bhfuil gá le 
cúnamh Eorpach, féadfaidh údaráis inniúla 
iarrataí ar chúnamh a sheoladh chuig 
Lárionad Comhordúcháin 

Práinnfhreagartha an Choimisiúin, a 
chomhordóidh tairiscintí cúnaimh 
féideartha agus úsáid na dtairiscintí sin trí 
Shásra Aontais um Chosaint Shibhialta, i 
gcomhréir le hAirteagal 15 de 
Chinneadh 1313/2013 ó Pharlaimint na 
hEorpa agus ón gComhairle.

__________________ __________________
64 Cinneadh Uimh. 1313/2013/AE ó 
Pharlaimint na hEorpa agus ón gComhairle 
an 17 Nollaig 2013 maidir le Sásra Aontais 
um Chosaint Shibhialta (IO L 347, 
20.12.2013, lch. 924).

64 Cinneadh Uimh. 1313/2013/AE ó 
Pharlaimint na hEorpa agus ón gComhairle 
an 17 Nollaig 2013 maidir le Sásra Aontais 
um Chosaint Shibhialta (IO L 347, 
20.12.2013, lch. 924).

Leasú 29

Togra le haghaidh treorach
Airteagal 1 – mír 1 – pointe 2 – pointe d
Treoir 2000/60/CE
Airteagal 2 – pointe 35

Téacs arna mholadh ag an gCoimisiún Leasú

Ciallaíonn ‘caighdeán cáilíochta 
comhshaoil’ tiúchan truailleáin áirithe nó 
grúpa truailleán áirithe in uisce, dríodar nó 
bithra nach bhfuil le sárú chun sláinte an 
duine agus an comhshaol a chosaint nó 
luach truicir maidir leis an éifeacht 
dhíobhálach ar shláinte an duine nó ar an 
gcomhshaol ón truailleán sin nó ón ngrúpa 
truailleán sin, tiúchan arna thomhas agus 
modh éifeachtbhunaithe iomchuí á úsáid.’;

Ciallaíonn ‘caighdeán cáilíochta 
comhshaoil’ tiúchan truailleáin áirithe nó 
grúpa truailleán áirithe in uisce, dríodar nó 
bithra nach bhfuil le sárú chun sláinte an 
duine agus an comhshaol a chosaint nó 
luach truicir maidir leis an éifeacht 
dhíobhálach ar shláinte an duine nó ar an 
gcomhshaol ón truailleán sin nó ón ngrúpa 
truailleán sin, tiúchan arna thomhas agus 
modh éifeachtbhunaithe iomchuí á úsáid i 
gcomhar le hanailís cheimiceach 
úrscothach agus de réir na faisnéise 
eolaíochta is fearr atá ar fáil’ ;

Leasú 30

Togra le haghaidh treorach
Airteagal 1 – mír 1 – pointe 3
Treoir 2000/60/CE
Airteagal 3 – mír 4a

Téacs arna mholadh ag an gCoimisiún Leasú

4a. I gcás imthosca eisceachtúla de 
thionscnamh nádúrtha nó force majeure, 
go háirithe tuilte foircneacha, tréimhsí 
triomaigh fada, nó teagmhais truaillithe 
mhóra, lena bhféadfaí difear a dhéanamh 
do dhobharlaigh síos an abhainn atá 
lonnaithe i mBallstáit eile, áiritheoidh na 
Ballstáit go gcuirfear na húdaráis inniúla le 
haghaidh dobharlaigh síos an abhainn sna 
Ballstáit sin, mar aon leis an gCoimisiún, 
ar an eolas láithreach agus go gcuirfear an 
comhar is gá ar bun chun na cúiseanna a 
imscrúdú agus chun aghaidh a thabhairt ar 
iarmhairtí na n-imthosca eisceachtúla nó 
na dteagmhas.’;

4a. I gcás imthosca eisceachtúla, go 
háirithe tuilte, dóiteáin agus tréimhsí 
triomaigh, nó teagmhais truaillithe, lena 
bhféadfaí difear a dhéanamh do 
dhobharlaigh íos-srutha atá lonnaithe i 
mBallstáit eile, áiritheoidh na Ballstáit go 
gcuirfear na húdaráis inniúla le haghaidh 
dobharlaigh íos-srutha sna Ballstáit sin, 
mar aon leis an gCoimisiún, ar an eolas 
láithreach agus go gcuirfear an comhar is 
gá ar bun chun na cúiseanna a imscrúdú 
agus chun aghaidh a thabhairt ar iarmhairtí 
na n-imthosca nó na dteagmhas 
eisceachtúil.

Leasú 31

Togra le haghaidh treorach
Airteagal 1 – mír 1 – pointe 7 a (nua)
Treoir 2000/60/CE
Airteagal 11 – mír 3 – pointe c

Téacs arna mholadh ag an gCoimisiún Leasú

(7 a) in Airteagal 11(3), cuirtear an 
méid seo a leanas in ionad phointe (c):
(c)‘bearta chun úsáid éifeachtúil 
inbhuanaithe uisce, lena n-áirítear sa 
talmhaíocht, a áirithiú, ionas nach 
gcuirfear isteach ar bhaint amach na 
gcuspóirí a shonraítear in Airteagal 4;’

Leasú 32

Togra le haghaidh treorach
Airteagal 1 – mír 1 – pointe 9
Treoir 2000/60/CE
Airteagal 12 – mír 1

Téacs arna mholadh ag an gCoimisiún Leasú

1. I gcás ina sainaithneoidh Ballstát 1. I gcás ina sainaithneoidh Ballstát 

fadhb ag a bhfuil tionchar ar bhainistíocht 
an uisce atá aige ach nach féidir leis an 
mBallstát sin í a réiteach, tabharfaidh sé 
fógra faoin bhfadhb don Choimisiún agus 
d’aon Bhallstát eile lena mbaineann agus 
déanfaidh moltaí maidir leis an bhfadhb a 
réiteach.

fadhb ag a bhfuil tionchar ar bhainistiú an 
uisce atá aige ach nach féidir leis an 
mBallstát sin í a réiteach nó a d'fhéadfadh 
dul i bhfheidhm ar Bhallstát eile, 
tabharfaidh sé fógra faoin bhfadhb don 
Choimisiún agus d’aon Bhallstát eile lena 
mbaineann agus déanfaidh sé moltaí maidir 
leis an bhfadhb a réiteach.

Leasú 33

Togra le haghaidh treorach
Airteagal 1 – mír 1 – pointe 9
Treoir 2000/60/CE
Airteagal 12 – mír 1 a (nua)

Téacs arna mholadh ag an gCoimisiún Leasú

1 a. Freagróidh an Coimisiún d’aon 
fhógra ó na Ballstáit taobh istigh de 
thréimhse 6 mhí. I gcás ina mbaineann 
fadhb le mainneachtain stádas maith 
ceimiceach a chomhlíonadh, déanfaidh 
an Coimisiún gníomh i gcomhréir le 
hAirteagal 7a de Threoir 2008/105/CE.

Leasú 34

Togra le haghaidh treorach
Airteagal 1 – mír 1 – pointe 11
Treoir 2000/60/CE
Airteagail 16 agus 17

Téacs arna mholadh ag an gCoimisiún Leasú

(11) scriostar Airteagail 16 agus 17; scriosta

Réasúnú

Tá forálacha luachmhara san áireamh in Airteagail 16 agus 17 maidir le measúnú agus 
bainistiú riosca a ligeann do gach páirtí leasmhar a bheith páirteach ar bhealach 
daonlathach.

Leasú 35

Togra le haghaidh treorach
Airteagal 4 – mír 1 – pointe 4 – pointe c
Treoir 2006/118/CE
Airteagal 3 – mír 5 – fomhír 2 a (nua)

Téacs arna mholadh ag an gCoimisiún Leasú

Maidir leis na cónaitheoirí sa cheantar 
abhantraí lena mbaineann nó sa chuid 
den cheantar abhantraí idirnáisiúnta atá 
laistigh de chríoch an Bhallstáit, 
áiritheoidh an Ballstát sin go gcuirfear ar 
an eolas iad ar bhealach sásúil tráthúil.

Leasú 36

Togra le haghaidh treorach
Airteagal 4 – mír 1 – pointe 4 – pointe d
Treoir 2006/118/CE
Airteagal 3 – mír 6 – fomhír 1

Téacs arna mholadh ag an gCoimisiún Leasú

‘Leasóidh na Ballstáit an liosta luachanna 
tairsí a chuirtear i bhfeidhm ina gcríoch 
nuair a léiríonn faisnéis nua ar thruailleáin, 
grúpaí truailleán nó táscairí truailleán gur 
gá luach tairsí a leagan síos le haghaidh 
substaint bhreise, gur gá luach tairsí atá 
ann cheana a mhodhnú, nó gur gá luach 
tairsí a baineadh den liosta roimhe a chur 
isteach an athuair. Má leagtar luachanna 
tairsí síos nó má leasaítear ar leibhéal an 
Aontais iad, oiriúnóidh na Ballstáit an 
liosta luachanna tairsí a chuirtear i 
bhfeidhm ina gcríoch do na luachanna sin. 
’; .

‘Leasóidh na Ballstáit an liosta luachanna 
tairsí a chuirtear i bhfeidhm ina gcríoch 
nuair a léiríonn sonraí eolaíochta ar 
fhaisnéis nua ar thruailleáin, grúpaí 
truailleán nó táscairí truailleán, de réir mar 
a thuairiscítear le faireachán ar an bhfód 
ag an leibhéal náisiúnta, gur gá luach 
tairsí a leagan síos le haghaidh substaint 
bhreise, gur gá luach tairsí atá ann cheana a 
mhodhnú, nó gur gá luach tairsí a baineadh 
den liosta roimhe a chur isteach an athuair. 
Má leagtar luachanna tairsí ábhartha síos 
nó má leasaítear ar leibhéal an Aontais iad, 
oiriúnóidh na Ballstáit an liosta luachanna 
tairsí a chuirtear i bhfeidhm ina gcríoch do 
na luachanna sin. ’; .

(Airteagal 2, mír 1, pointe 4, Treoir 2006/118/CE)

Réasúnú

Leagann sé seo béim ar an tábhacht atá ag sonraí eolaíochta agus an fíorstaid ar an leibhéal 
náisiúnta

Leasú 37

Togra le haghaidh treorach
Airteagal 2 – mír 1 – pointe 6
Treoir 2006/118/CE
Airteagal 6a (nua) – mír 1 – fomhír 2

Téacs arna mholadh ag an gCoimisiún Leasú

Beidh cúig shubstaint nó ghrúpa substaintí 
ar a mhéad sa liosta faire agus léireoidh sé 
na maitrísí faireacháin agus na modhanna 
anailíse a d'fhéadfaí a úsáid le haghaidh 
gach substainte. Na maitrísí agus 
modhanna faireacháin sin, ní bheidh 
costais iomarcacha i gceist leo le haghaidh 
na n-údarás inniúil. Na substaintí a bheidh 
le háireamh ar an liosta faire, roghnófar iad 
as measc na substaintí sin lena léirítear leis 
an bhfaisnéis atá ar fáil go bhféadfadh 
riosca substaintiúil a bheith ag baint leo ar 
leibhéal an Aontais don timpeallacht 
uisceach, nó tríd an timpeallacht uisceach, 
agus nach leordhóthanach sonraí 
faireacháin lena n-aghaidh. Áireofar 
substaintí ar ábhar imní atá ag teacht chun 
cinn iad ar an liosta faire sin.

Beidh cúig shubstaint nó ghrúpa substaintí 
ar a mhéad sa liosta faire agus léireoidh sé 
na maitrísí faireacháin agus na modhanna 
anailíse a d'fhéadfaí a úsáid le haghaidh 
gach substainte. Maidir leis na maitrísí 
agus modhanna faireacháin sin, ní bheidh 
costais iomarcacha ná ualach riaracháin 
iomarcach i gceist leo le haghaidh na n-
údarás inniúil. Maidir leis na substaintí a 
bheidh le háireamh ar an liosta faire, 
roghnófar iad as measc na substaintí sin a 
léirítear leis an bhfaisnéis atá ar fáil go 
bhféadfadh riosca substaintiúil a bheith ag 
baint leo ar leibhéal an Aontais don 
timpeallacht uisceach, nó tríd an 
timpeallacht uisceach, agus nach leor na 
sonraí faireacháin ina leith. Áireofar 
substaintí ar ábhar imní atá ag teacht chun 
cinn iad ar an liosta faire sin.

Leasú 38

Togra le haghaidh treorach
Airteagal 2 – mír 1 – pointe 6
Treoir 2006/118/CE
Airteagal 6 a (nua) – mír 1 – fomhír 3

Téacs arna mholadh ag an gCoimisiún Leasú

A luaithe a shainaithneofar modhanna 
faireacháin oiriúnacha le haghaidh 
micreaphlaistigh agus géinte 
frithsheasmheastachta frithmhiocróbaí 
áirithe, áireofar na substaintí sin ar an 
liosta faire.

A luaithe a shainaithneofar modhanna 
faireacháin oiriúnacha le haghaidh 
micreaphlaisteach agus géinte 
frithsheasmhachta frithmhiocróbaí áirithe, 
áireofar na substaintí sin ar an liosta faire. 
Breithneoidh an Coimisiún más gá 
meitibilítí lotnaidicídí neamhábhartha 
(NrManna) a chur san áireamh sa liosta 

chun infhaighteacht sonraí maidir lena 
bheith i láthair a fheabhsú i leith raon 
feidhme na treorach seo.

((Comhfhreagraíonn an leasú seo do leasú ar Threoir 2008/105/CE Iarscríbhinn I – tábla – 
sraith 7.))

Réasúnú

Ní leagann an Treoir maidir le hUisce Óil (AE) 2020/2184 luach teorann amach maidir le 
meitibilítí lotnaidicídí neamhábhartha (NrManna). Toisc gur cheart go mbeadh an leibhéal 
coibhneasta is airde maidir le caighdeáin eile cáilíochta uisce ag caighdeáin cháilíochta le 
haghaidh uisce óil, ní léir cén fáth ar cheart go mbeadh caighdeáin níos déine i bhfeidhm 
maidir le cineálacha eile uisce. Ina ionad sin, ba cheart don Choimisiún smaoineamh ar 
NrManna a chur leis na liostaí faire atá le cur ar bun faoi Airteagal 2(6) agus Airteagal 3(7) 
den togra.

Leasú 39

Togra le haghaidh treorach
Airteagal 2 – mír 1 – pointe 6
Treoir 2006/118/CE
Airteagal 6 a (nua) – mír 1 – fomhír 4

Téacs arna mholadh ag an gCoimisiún Leasú

Ullmhóidh ECHA tuarascálacha eolaíocha 
chun cúnamh a thabhairt don Choimisiún 
na substaintí le haghaidh an liosta faire a 
roghnú, agus an méid seo a leanas á chur 
san áireamh:

Ullmhóidh ECHA tuarascálacha eolaíocha 
chun cúnamh a thabhairt don Choimisiún 
na substaintí agus luachanna táscaire le 
haghaidh an liosta faire a roghnú, agus an 
fhaisnéis eolaíochta is fearr atá ar fáil 
chomh maith leis an méid seo a leanas á 
chur san áireamh:

Leasú 40

Togra le haghaidh treorach
Airteagal 2 – mír 1 – pointe 6
Treoir 2006/118/CE
Airteagal 6 a – mír 3 – fomhír 3

Téacs arna mholadh ag an gCoimisiún Leasú

Agus na stáisiúin faireacháin ionadaíocha á 
roghnú, mar aon le minicíocht an 
fhaireacháin agus an t-uainiú séasúrach le 

Agus na stáisiúin faireacháin ionadaíocha á 
roghnú, mar aon le minicíocht an 
fhaireacháin agus an t-uainiú séasúrach le 

haghaidh gach substainte nó grúpa 
substaintí, cuirfidh na Ballstáit san áireamh 
na patrúin úsáide agus tarlú féideartha na 
substainte nó an ghrúpa substaintí. Ní 
bheidh an mhinicíocht faireacháin níos lú 
ná uair sa bhliain.

haghaidh gach substainte nó grúpa 
substaintí, cuirfidh na Ballstáit san áireamh 
na patrúin úsáide agus láithreacht 
fhéideartha na substainte nó an ghrúpa 
substaintí. Ní bheidh an mhinicíocht 
faireacháin níos lú ná uair sa bhliain, agus 
beidh sí bunaithe ar na sonraí is 
cothroime le dáta atá ar fáil, agus 
socrófar í ar leibhéal a chuireann san 
áireamh ar bhealach oiriúnach pátrúin 
úsáide, láithreacht fhéideartha na 
substainte nó an ghrúpa substaintí chomh 
maith le hinathraitheacht aeráide nó 
shéasúrach.

Leasú 41

Togra le haghaidh treorach
Airteagal 3 – mír 1 – pointe 7
Treoir 2008/105/CE
Airteagal 8 b (nua) – mír 1 – fomhír 3

Téacs arna mholadh ag an gCoimisiún Leasú

A luaithe a shainaithneofar modhanna 
faireacháin oiriúnacha le haghaidh 
micreaphlaistigh agus géinte 
frithsheasmheastachta frithmhiocróbaí 
áirithe, áireofar na substaintí sin ar an 
liosta faire.

A luaithe a shainaithneofar modhanna 
faireacháin oiriúnacha, tar éis comhrá 
poiblí agus rannpháirtíocht na bpáirtithe 
leasmhara ábhartha, le haghaidh 
micreaphlaisteach agus géinte 
frithsheasmhachta frithmhiocróbaí áirithe, 
áireofar na substaintí sin ar an liosta faire. 
Breithneoidh an Coimisiún más gá 
meitibilítí lotnaidicídí neamhábhartha 
(NrManna) a chur san áireamh sa liosta 
chun infhaighteacht sonraí maidir lena 
bheith i láthair a fheabhsú i leith raon 
feidhme na treorach seo.

((Comhfhreagraíonn an leasú seo do leasú ar Threoir 2008/105/CE Iarscríbhinn I – tábla – 
sraith 7.))

Réasúnú

Ní leagann an Treoir maidir le hUisce Óil (AE) 2020/2184 luach teorann amach maidir le 
meitibilítí lotnaidicídí neamhábhartha (NrManna). Toisc gur cheart go mbeadh an leibhéal 
coibhneasta is airde maidir le caighdeáin eile cáilíochta uisce ag caighdeáin cháilíochta le 
haghaidh uisce óil, ní léir cén fáth ar cheart go mbeadh caighdeáin níos déine i bhfeidhm 
maidir le cineálacha eile uisce. Ina ionad sin, ba cheart don Choimisiún smaoineamh ar 

NrManna a chur leis na liostaí faire atá le cur ar bun faoi Airteagal 2(6) agus Airteagal 3(7) 
den togra.

Leasú 42

Togra le haghaidh rialacháin
Iarscríbhinn III
Treoir 2006/118/CE
Iarscríbhinn I – tábla – ró 2 – fonóta 12a (nua)

Leasú
(1) (2) (3) (4) (5) (6)
[Io
ntrá
il] 
Ui
mh.
 

Ainm na 
substainte

Catagóir 
substaintí

Uimhir 
CAS (1)

Uimhir AE 
(2)  

Caighdeán Cáilíochta 
(3) 
[µg/l mura dtugtar a 
mhalairt le fios]

1 Níotráití Cothaithigh neamhbhaint
each

neamhbhaintea
ch

50 mg/l

0,1 (aonair) (12a(nua))2 Substaintí 
gníomhacha i 
lotnaidicídí, 
lena n-áirítear 
a meitibilítí, 
táirgí 
díghrádúchái
n agus 
imoibriúchái
n ábhartha (4) 

Lotnaidicídí neamhbhaint
each

neamhbhaintea
ch

0,5 (iomlán) (5) 
(12a(nua))

3 Substaintí 
sárfhluarailcile 
agus 
polafluarailcile 
(PFAS) - suim 
na 24 (6)  

Substaintí 
tionsclaíocha

Féach an 
nóta le 
tábla 6

Féach an nóta 
le tábla 6

0,0044 (7) 

4 Carbamasaipín Earraí 
cógaisíochta

298-46-4 neamhbhaintea
ch

0,25

5 Sulfaimeatocsa
sól 

Earraí 
cógaisíochta

723-46-6 neamhbhaintea
ch

0,01

6 Substaintí 
cógaisíochta 
gníomhacha – 
iomlán (8) 

Earraí 
cógaisíochta

neamhbhaint
each

neamhbhaintea
ch

0,25

Fonóta (12a)    I gcás an fhionnuisce a úsáidtear le huisce óil a astarraingt agus a ullmhú.

Réasúnú

Tagann an luach teorann aonair agus iomlán maidir le substaintí gníomhacha ó chaighdeáin 
cháilíochta le haghaidh uisce óil faoi Threoir (AE) 2020/2184. Toisc gur cheart go mbeadh 
an leibhéal coibhneasta is airde maidir le caighdeáin eile cáilíochta uisce ag caighdeáin 
cháilíochta le haghaidh uisce óil, ní léir cén fáth ar cheart go mbeadh na caighdeáin chéanna 
i bhfeidhm maidir le gach dobharlach. Dá bhrí sin, agus chun an cur chuige bainistithe 
riosca arna sainmhíniú ag Airteagal 8 (4) den Treoir maidir le hUisce Óil a chomhlíonadh, 
níor cheart don luach teorainn a bheith i bhfeidhm ach amháin maidir le dobharlaigh a 
úsáidtear chun uisce óil a astarraingt agus a ullmhú.

Leasú 43

Togra le haghaidh rialacháin
Iarscríbhinn III
Treoir 2006/118/CE
Iarscríbhinn I – tábla – sraith 7

Téacs arna mholadh ag an gCoimisiún

(1) (2) (3) (4) (5) (6)
[Iont
ráil] 
Uim
h.

Ainm na 
substainte

Catagóir 
substaintí

Uimhir 
CAS (1)

Uimhir AE 
(2)  

Caighdeán Cáilíochta 
(3) 
[µg/l mura dtugtar a 
mhalairt le fios]

1 Níotráití Cothaithigh neamhbhaint
each

neamhbhaintea
ch

50 mg/l

0,1 (aonair)2 Substaintí 
gníomhacha i 
lotnaidicídí, 
lena n-áirítear 
a meitibilítí, 
táirgí 
díghrádúchái
n agus 
imoibriúchái
n ábhartha (4) 

Lotnaidicídí neamhbhaint
each

neamhbhaintea
ch

0,5 (iomlán) (5)

3 Substaintí 
sárfhluarailcil
e agus 
pholafluarailc
ile (PFAS) – 
suim na 24 (6)  

Substaintí 
tionsclaíocha

Féach an 
nóta le 
tábla 6

Féach an nóta 
le tábla 6

0,0044 (7) 

4 Carbamasaipín Earraí 
cógaisíochta

298-46-4 neamhbhaintea
ch

0,25

5 Sulfaimeatocsa
sól 

Earraí 
cógaisíochta

723-46-6 neamhbhaintea
ch

0,01

6 Substaintí 
cógaisíochta 

Earraí 
cógaisíochta

neamhbhaint
each

neamhbhaintea
ch

0,25

gníomhacha – 
iomlán (8) 

0,1 (9) nó 1 (10) nó 
2,5 nó 5 (11) (aonair)

7 Meitibilítí 
lotnaidicídí 
neamhábhart
ha (NrManna) 

Lotnaidicídí neamhbhain
teach

neamhbhainte
ach

0,5 (9) nó 5 (10) nó 
12,5 (11) (iomlán) 
(12)  

Leasú
(1) (2) (3) (4) (5) (6)
[Io
ntrá
il] 
Ui
mh.

Ainm na 
substainte

Catagóir 
substaintí

Uimhir 
CAS (1)

Uimhir AE 
(2)  

Caighdeán Cáilíochta 
(3) 
[µg/l mura dtugtar a 
mhalairt le fios]

1 Níotráití Cothaithigh neamhbhaint
each

neamhbhaintea
ch

50 mg/l

0,1 (aonair) 2 Substaintí 
gníomhacha i 
lotnaidicídí, 
lena n-áirítear 
a meitibilítí, 
táirgí 
díghrádúchái
n agus 
imoibriúchái
n ábhartha (4) 

Lotnaidicídí neamhbhaint
each

neamhbhaintea
ch

0,5 (iomlán) (5)

3 Substaintí 
sárfhluarailcile 
agus 
polafluarailcile 
(PFAS) - suim 
na 24 (6)  

Substaintí 
tionsclaíocha

Féach an 
nóta le 
tábla 6

Féach an nóta 
le tábla 6

0,0044 (7) 

4 Carbamasaipín Earraí 
cógaisíochta

298-46-4 neamhbhaintea
ch

0,25

5 Sulfaimeatocsa
sól 

Earraí 
cógaisíochta

723-46-6 neamhbhaintea
ch

0,01

6 Substaintí 
cógaisíochta 
gníomhacha – 
iomlán (8) 

Earraí 
cógaisíochta

neamhbhaint
each

neamhbhaintea
ch

0,25

 Réasúnú

Maidir le meitibilítí lotnaidicídí neamhábhartha, ní leagann an Treoir maidir le hUisce Óil 
luachanna teorann amach. Le haghaidh na gcúiseanna thuasluaite, níl sé oiriúnach 
luachanna teorann a leagan amach le haghaidh screamhuisce. Ina ionad sin, ba cheart don 
Choimisiún smaoineamh ar NrManna a chur leis na liostaí faire atá le cur ar bun faoi 

Airteagal 2(6) agus Airteagal 3(7) den togra.

